
BOSHLANG‘ICH SINF  ODOBNOMA DARSLARIDA MILLIY QADRIYATLARNI 
SINGDIRISHDA TARBIYAVIY ISHLARNING O’RNI 

Ishmatova Dilafruz Ravshanboyevna
Samarqand viloyati Payariq tumani 

22-maktab o’qituvchisi 

Annotatsiya: Ushbu maqolada odobnoma darslarida milliy qadriyatlarni singdirishda 
tarbiyaviy ishlarning o’rni ko`rsatib o`tilgan.

Kalit so’zlar: Milliy qadriyatlar, Vatanga sadoqat,  odob va ahloq.

Bugungi kunda ta’lim – tarbiya jarayonida shunday islohatlar amalga oshirilmoqdaki uni 
ko’z bilan ko’rib qalb bilan his yetish kerak. O’sib, ulg’ayib kelayotgan yosh avlodga keng 
imkoniyatlar eshigi ochilmoqda. Bundan ko’zlangan maqsad shundan iboratki, bugungi kunning 
yoshlari ertangi kun davlatimizni ravnaqiga xizmat qiladigan uning buyukligini yanada yuqoriga 
ko’taradigan, ota-bobolarimiz tomonidan bizlarga qoldirgan ulkan boy ma’naviy merosini boyitib, 
sayqal berib, takomillashtirib kelgusi avlodlarga yetkazib beradigan shaxs qilib tarbiyalash kerak.

Bugungi kunda davlatimiz tomonidan yaratilayotgan shart-sharoitlar, o’sib ulg’ayib kelayotgan 
yosh avlodni har tomonlama yetuk, shaxs qilib voyaga yetkazishda eng muhim omillardan biri 
hisoblanadi. Shuning uchun ham biz milliy – ma’naviy qadriyatlarni odobnoma darslari orqali 
o’quvchilar ongiga singdirish o’ziga xos muhim ahamiyat kasb etadi degan fikrlarni olg’a surib, 
undan keng foydalanish lozimligini ta’kidlaymiz.

Yosh avlodni komillikka yetaklovchi eng katta kuch – bu kitob va hayotiy saboqlardir. 
Yoshlarni milliy qadryatlar ruhida tarbiyalash kelajakni, millatni va milliyligimizni boqiy ozod 
holda ko`rishimiz mumkin. Vatanga sadoqat, do`stlikka ishonch, oilaga mehr – muhabbat, 
kattalarga hurmatda kichiklarga izzatda bo`lish tuyg`usini shakllantirsh milliy qadryatlarimizni 
asl ko`rinishidir. Insonga faqat dunyoda yuz berayotgan voqelik haqida, odob - u axloq qoidalari, 
mehr va sadoqat tushunchalari haqida bilim berishning o‘zi uning ma‘naviy-axloqiy tarbiyasi 
uchun yetarli bo‘lib qolmaydi. Balki, unda iroda qudrati, mas‘uliyat tuyg‘usini shakllantirish, 
ko‘nglida atrofmuhitga, mehnatga, kasbga, ilmga, qalban va ruhan o‘zga insonlarga mehrli 
va oqibatli bo`lish tuyg`usini uyg‘otishga, dilida ulug‘ maqsadlar tug‘ilishiga va atrofida yuz 
berayogan hodisalarga o`z munosabatini bildira olishiga erishishimiz lozim. 

Yosh avlodni shu xislatlar bilan voyaga yetishlari uchun esa turli yo‘llar: kattalarni o`git va 
nasihatlarini tinglash, undan to`g`ri xulosa chiqara olish qobilyatlarini rivojlantirish orqali; turli 
vositalar bilan va eng asosiysi yosh avlod tarbiyasiga samimiy yondashish va tinimsiz izlanishlar 
natijasida erishish mumkin. 

Odob va ahloq malakasini singdirish va bolalarga yoshlikdan komillikka intilish his-
tuyg’ularini shakllantirish uchun quyidagi tamoyillarga amal qilnishi nazarda tutiladi.

- respublikamizda boshlang’cih sinf o’quvchilariga ma’naviy-axloqiy tarbiya berishda sog’lom 
muhit ustivorligiga erishish: 

- ta’lim va tarbiyaning uzluksizligiga ahamiyat berish: 
-ta’lim va tarbiya jarayonida bola ruhiyatini tarbiyalash:
-ta’lim tarbiyani dunyoviy tasnifda shakllantirish: 
-jamiyatda, xalqimizga bo’lgan muhabbat va sadoqatni tarbiyalash:
-vatan ravnaqi yo’lida halol va fidokorona mehnat qilish:
- suhbat, munozara, ma’ruzalar, ertaklar, musobaqalar uyishtirish, xalq og’zaki ijodi namunalari 

hamda bolalar ongini o’stiruvchi asarlardan foydalanish va shu kabilar.

“Hotamnoma”, “Hikmatnoma”, Kaykovusning “Qobus-noma”, Yusuf Hos Hojibning 
“Qutadg’u bilig”, Nosir Xusravning “Saodatnoma”, Ibn Sinoning “Donishnoma”, Navoiyning 
“Mahbubul qulub”, Boburning “Bobur yoxud axloq” shuningdek Cho’lpon, Fitrat va hozirgi 
zamon bolalar yozuvchilarning istiqlol davrida yaratgan asarlaridan unumli foydalanish kerak.

“Odobnoma” saboqlarida bolaning erkin fikrlash, ayniqsa tasavvur etish, faraz qila olish 
qobiliyatini rivojlantirish, ko’nikma va malakalarni vujudga keltirish muhim ahamiyat kasb etadi. 
Ta’lim to’g’risidagi Qonunda belgilangandek “Boshlang’ich ta’lim umumiy o’rta ta’lim olish 
uchun zarur bo’lgan savodxonlik, bilim va ko’nikma asoslarini shakllantirishga qaratilgandir”.  
Odob saboqlarida bolalar nima yaxshi-yu, nima yomon ekanligini, qanday ishlarga ergashish 
kerak, kimlarga taqlid qilish mumkin, qanday ishlardan o’zini tiyishni bilib oladilar va o’zlarida 
eng yaxshi insoniy sifatlarni rivojlantirishga harakat qiladilar. Shunday tadbirlar va ishlar 
bolalardagi eng muhim shaxsiy imkoniyatlarni ro’yobga chiqarish mumkin. 

“Ta’lim to’g’risadi” gi Qonun “Kadrlar tayyorlash” Milliy dasturi va Prezident nutqlari, 
ma’ruzalari va asarlarida o’z ifodasini topgan nazariy va amaliy ta’limotlar ta’lim-tarbiya 
sohasida ishlayotgan barcha pedagog-murabbiylarga, jumladan, eng muhim o’quv fanlardan biri 
bo’lgan “Odobnoma” saboqlarini olib boruvchi o’qituvchilarga dasturi amal bo’lib qolishi kerak.

Xulosa  qilib  shuni  aytish  mumkinki,  boshlang‘ich  sinflarda  odobnoma  darslarini  
asosiy g‘oyasi  o‘quvchilarning  milliy  ruhda,  yuksak  madaniyat,  ma’naviyatli,  mustaqil  
fikrlovchi  va  o‘z qarashlarini  himoya  qilishga  qodir,  barkamol  avlodni  voyaga  yetkazish  
va  vatanimizga  munosib merosxo‘rlarni  tarbiyalashdir.  Bunga  erishish  ko‘p  jihatdan  ta’lim-
tarbiya  beruvchi  pedagoglarning fidoiyligi,  izlanuvchan  va  intiluvchanligiga  bog‘liq  ekanligi  
yuqoridagi  keltirilgan  misollarimdan ko‘rinib turibdi.  

Boshlang`ich sinflarda har bir odobnoma darslarini noan’anaviy tarzda tashkil etish lozim, 
zero odobnoma darslari o`quvchilarning komil ison bo`lib yetishishlari uchun o`ziga xos maktab 
vazifasini o`taydi. Chunki, agar boshlang`ich sinf o`qituvchisi odobnoma darslarini to`g`ri 
tashkil eta olsa, ya’ni darslarida har doim interfaol usullardan, didaktik o`yinlardan, pedagogik 
texnologiyalardan foydalansa,  boshlang`ich sinf o`quvchilari har bir odobnoma darsidan o`ziga 
xos ma’naviy ozuqa oladilar va kelajakda komil inson bo`lib yetishadilar.

